
 
 

ᓇᐃᓈᖅᓯᒪᔪᑦ 2015-ᒥ ᐋᖅᑭᖃᑎᒌᓐᓂᕐᒧᑦ ᐊᖏᖃᑎᒌᒍᑎᑦ 
 
ᐃᒪᐃᓯᒪᔪᖅ: ᐃᖅᑲᖅᑐᐃᕕᒃᑰᑎᑦᑎᓂᐅᓯᒪᔪᖅ  
 

• ᓄᓇᕗᑦ ᑐᙵᕕᒃ ᑎᒥᖓ ᐋᔩᖃᑎᖃᕆᐊᓕᓚᐅᕐᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐊᒻᒪᓗ ᓄᓇᕘᑉ ᒐᕙᒪᒃᑯᖏᓐᓂᒃ ᓄᑖᙳᕆᐊᖃᓐᓂᖏᓐᓄᑦ ᐊᑐᓕᕐᑎᑦᑎᕙᓪᓕᐊᒍᑏᑦ 
ᓄᓇᕘᒥ ᓄᓇᑖᕈᑎᓄᑦ ᐊᖏᕈᑎᖏᓐᓂᒃ ᐊᕐᕌᒍᖓᓂ 2003-ᒥ 2013-ᒧᑦ ᐱᒋᐊᑐᑎᒃ 
ᒪᐃ 2001-ᒥ.  
 

• ᐋᔨᖃᑎᒌᒍᓐᓇᐃᓪᓕᓚᐅᕐᓯᒪᒻᒪᑕ ᓄᕕᑉᐱᕆ 2004-ᒥ. ᑲᓇᑕᐅᑉ ᒐᕙᒪᒃᑯᖏᑦ 
ᕿᐱᓗᖃᑦᑕᐃᓐᓇᓚᐅᕐᓯᒪᒻᒪᑕ 17-ᕋᐃᕋᖅᑐᑎᒃ ᓄᓇᕗᑦ ᑐᙵᕕᒃᑯᑦ 
ᐊᖏᖃᑎᒌᒍᑕᐅᖏᑦᑐᑦ ᑲᒪᒋᔭᐅᖁᓪᓗᒋᑦ ᓄᓇᕘᒥ ᐊᖏᖃᑎᒌᒍᓐᓇᐃᓕᓪᔪᓄᑦ 
ᓈᓚᒃᑎᓅᖁᔨᑎᓪᓗᒋᑦ.  
 

• ᒪᐃ 2005-ᖑᑎᓪᓗᒍ ᐃᖅᑲᖅᑐᐃᔨ ᑖᒪᔅ ᐴᔾᔪ ᑎᒃᑯᐊᖅᑕᐅᓚᐅᓯᒪᕗᖅ 
ᓈᓚᑦᑎᐅᓂᐊᕐᓗᓂ ᓄᓇᕗᑦ ᑐᙵᕕᒃᑯᓐᓂᒃ, ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ ᓄᓇᕘᑉ 
ᒐᕙᒪᒃᑯᖏᓐᓂᒃ.  

 
• ᐊᒡᒋᓯ 2005-ᖑᑎᓪᓗᒍ ᐃᖅᑲᖅᑐᐃᔨ ᕘᔾᔪ ᐅᓂᒃᑳᓕᐊᕆᑲᐃᓐᓇᕐᑕᒥᓂᒃ 

ᓴᖅᑮᓚᐅᕐᓯᒪᕗᖅ, ᐊᑐᓕᖁᔭᓕᐅᕐᑐᓂ ᑮᓇᐅᔭᖃᖅᑎᑕᐅᖁᓪᓗᒋᑦ ᐃᓕᓐᓂᐊᕐᓂᓕᕆᓂᖅ 
ᐊᒻᒪᓗ ᑎᒥᒍᖅᑎᑕᐅᓯᒪᔪᑦ, ᐊᒻᒪ ᐱᕚᓪᓕᕐᑕᐅᖁᓪᓗᒋᑦ ᐊᑐᓕᕐᑎᑦᑎᕙᓪᓕᐊᒍᑏᑦ 
ᓴᖅᑮᖁᔨᓪᓗᓂ ᐊᖏᖃᑎᒌᒃᑎᓐᓇᒋᑦ ᐋᖅᑭᒍᑕᐅᕙᓪᓕᐊᒍᓐᓇᕐᑐᒥ ᐊᒻᒪ 
ᓇᓕᐊᓐᓄᑐᐃᓐᓇ ᕿᐱᓗᖃᑦᑕᓂᐊᖏᒻᒪᑕ. 

 
• ᒐᕙᒪᒃᑯᖏᑦ ᑲᓇᑕᐅᑉ ᕿᐱᓗᓚᐅᕐᓯᒪᒻᒪᑕ ᐊᒻᒪᓗ ᐊᑐᓕᕐᑎᑦᑎᔪᒪᓪᓗᑎᒃ 

ᐃᖅᑲᖅᑐᐃᔨᐅᑉ ᐊᑐᓕᖁᔭᓕᐊᖏᓐᓂᒃ ᐱᒻᒪᕆᐅᓂᖏᓐᓂᒃ.  
 

• ᑎᓯᑉᐱᕆ 6, 2006-ᒥ, ᓄᓇᕗᑦ ᑐᙵᕕᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐃᖅᑲᖅᑐᐃᕕᒃᑰᑎᑦᑎᒍᑎᒥᓂᒃ ᓴᖅᑮᓕᓚᐅᕐᓯᒪᕗᑦ ᐊᑐᓕᕐᑎᑦᑎᕙᓪᓕᐊᓂᒃᓴᒥᓐᓂᒃ 
ᐊᑐᓕᕐᑎᑦᑎᕙᓪᓕᐊᖏᓐᓂᖏᓐᓄᑦ ᓄᓇᕘᒥ ᓄᓇᑖᕈᑏᑦ ᐊᖏᕈᑎᖏᓐᓂᒃ.   

 
• ᑲᓇᑕᐅᑉ ᒐᕙᒪᒃᑯᖏᑦ ᐱᖃᓯᐅᔾᔨᓕᓚᐅᕐᓯᒪᕗᑦ ᓄᓇᕘᑉ ᒐᕙᒪᒃᑯᖏᓐᓂᒃ 

ᐱᖓᔪᒋᔭᐅᓂᐊᕐᓗᑎᒃ ᐃᖅᑲᖅᑐᐃᕕᒃᑯᑎᑦᑎᓂᕐᒥᒃ ᒪᐃ 2008-ᖑᑎᓪᓗᒍ.  
 
 



• ᐃᖅᑲᑐᖅᑕᐅᕕᒃᓴᖃᓕᓚᐅᕐᓯᒪᔪᑦ ᒪᑦᓯ 9, 2015-ᒥ, ᑭᓯᐊᓂ ᓄᖅᑲᖅᑎᑕᐅᓚᐅᕐᑐᖅ 
ᐋᔩᕐᑎᒋᔭᐅᔪᑦ ᐱᖓᓱᐃᓂᖔᖅᑐᑦ ᐊᑎᓕᐅᕐᒪᑕ ᐋᖅᑭᖃᑎᒌᓐᓂᕐᒧᑦ ᐊᖏᕈᑎᓂ ᒪᑦᓯ 5, 
2015-ᖑᑎᓪᓗᒍ.  
 

• ᐋᖅᑭᖃᑎᒌᓐᓂᕐᒧᑦ ᐊᖏᖃᑎᒌᒍᑏᑦ ᐊᑎᓕᐅᕐᑕᐅᓚᐅᕐᐳᑦ ᐃᖃᓗᓐᓂ, ᓄᓇᕘᒥ ᒪᐃᑦ 
4. 2015-ᖑᑎᓪᓗᒍ ᑖᒃᑯᓄᖓ ᓄᓇᕗᑦ ᑐᙵᕕᒃᑯᑦ ᐊᖏᔪᖅᑳᖓᓄᑦ ᑳᑎ ᑕᐅᑐᙱ, 
ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓄᑦ ᐳᓈᑦ ᕚᓪᑯᐊᑦᒧᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ 
ᓯᕗᓕᖅᑎᖓᓄᑦ ᐲᑕ ᑕᑉᑑᓇᒧᑦ. Valcourt and Nunavut Premier Peter Taptuna. 
 
 
 

 
ᓇᓗᓇᐃᔭᕐᓯᒪᔪᑦ 2015-ᒥ ᐋᖅᑭᖃᑎᒌᓐᓂᕐᒧᑦ ᐊᖏᖃᑎᒌᒍᑏᑦ  
 

• ᑲᓇᑕᐅᑉ ᒐᕙᒪᒃᑯᖏᑦ ᐊᑭᓖᓂᐊᖅᑐᑦ ᓄᓇᕗᑦ ᑐᙵᕕᒃᑯᑦ ᑎᒥᒪᖓᓄᑦ $255.5 
ᒥᓕᐊᓂᒃ (ᐊᑭᓕᕐᑕᐅᖃᓯᐅᔾᔭᐅᓗᑎᒃ ᒪᓕᒐᓐᓂᒃ ᓴᐳᓐᓂᐊᕐᑎᒧᑦ ᐊᑭᓕᐅᑎᑦ) ᐅᓪᓗᑦ 
75 ᓈᓚᐅᙱᓐᓂᖏᓐᓂ ᑕᐃᒪᙵᓂᑦ ᐋᖅᑭᖃᑎᒌᓐᓂᕐᒧᑦ ᐊᖏᖃᑎᒌᒍᑦ 
ᐊᑎᓕᐅᕐᑕᐅᓚᐅᕐᑎᓪᓗᒍ. ᑕᐃᒪᓐᓇ ᐱᔪᓐᓇᕈᑎᒃ  ᑲᓇᑕᐅᑉ ᒐᕙᒪᒃᑯᖏᑦ ᐊᑭᓖᒍᒫᕐᑐᑦ 
ᐅᓪᓗ 45 ᓈᓚᐅᙱᓐᓂᖏᓐᓂ.  

 
• ᓄᓇᕗᑦ ᑐᙵᕕᒃᑯᑦ ᐊᑑᑎᖃᖅᑎᓂᐊᕐᑕᖏᑦ ᑮᓇᐅᔭᑦ $175 ᒥᓕᐊᓐ 

ᐋᖅᑭᖃᑎᒌᓐᓂᕐᒧᑦ ᑮᓇᐅᔭᕐᑖᕆᔭᐅᔪᓂᒃ ᐱᒋᐊᖅᑎᑦᑎᒍᑎᐅᓂᐊᖅᐳᑦ ᐃᓄᖕᓂᒃ 
ᐱᓕᒻᒪᒃᓴᐃᒍᑕᐅᓗᑎᒃ ᐊᔪᙱᓐᓂᑖᕆᐊᖃᕐᒪᑕ ᐃᖅᑲᓇᐃᔮᕐᓴᕐᑖᕈᓐᓇᖁᓪᓗᒋᑦ. ᑖᒃᑯᐊ 
ᐊᒥᐊᒃᑯᖏ $80.5 ᒥᓕᐊᓐ ᕿᑐᙱᐅᕐᑎᑕᐅᓂᐊᕐᓗᑎᒃ. ᓄᓇᕗᑦ ᑐᙵᕕᒃᑯᑦ 
ᑲᑎᒪᔨᖏᑦ ᐃᓱᒪᓕᐅᕈᒫᕐᐳᑦ ᓇᒧᑦ ᑐᖅᑯᖅᑕᐅᓂᒃᓴᖏᓐᓂᒃ ᕿᑐᙱᐅᕐᑐᒃᓴᐅᓗᑎᒃ.  

 
• ᓄᓇᕗᑦ ᑐᙵᕕᒃᑯᑦ ᐱᙳᖅᑎᑦᑎᔪᒫᕐᐳᑦ ᓄᓇᕗᒥ ᐃᓄᖕᓄᑦ ᐃᓕᓐᓂᐊᕐᑐᓕᕆᓂᕐᒧᑦ 

ᑯᐊᐳᕇᓴᒥᒃ ᐊᒻᒪ ᑲᒪᒋᔭᖃᓪᓗᑎᒃ ᑮᓇᐅᔭᓂᒃ $175 ᒥᓕᐊᓂᒃ ᐃᓕᓐᓂᐊᕐᑐᓕᕆᓂᕐᒧᑦ 
ᑮᓇᐅᔭᖁᑕᐅᓂᐊᖅᑐᓂᒃ. ᐃᓕᓐᓂᐊᕐᑐᓕᕆᓂᕐᒧᑦ ᑯᐊᐳᕇᓴ ᑲᑎᒪᔨᖃᓛᕐᑐᖅ 7-ᓂᒃ: 
ᓄᓇᕗᑦ ᑐᙵᕕᒃᑯᑦ ᑕᓪᓕᒪᑦ ᑎᒃᑯᐊᕐᓯᒪᓗᓂᒋᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᒪᕐᕉᓐᓂᒃ 
ᑎᒃᑯᐊᕐᓯᒪᔭᖏᓐᓂᒃ. ᐃᓕᓐᓂᐊᕐᑐᓕᕆᓂᕐᒧᑦ ᑯᐊᐳᕇᓴ ᑮᓇᐅᔭᖃᖅᑎᑦᑎᕙᓐᓂᐊᕐᐳᖅ 
ᐊᒻᒪᓗ ᐊᓯᐊᒍᑦ ᐃᑲᔪᕐᓯᕙᓪᓗᑎᒃ ᐃᓄᖕᓂᒃ ᐱᓕᒻᒪᓴᖅᑐᓂᒃ ᐊᒻᒪ ᖃᐅᔨᒪᓂᖅᑖᓂᕐᒧᑦ 
ᐃᓕᓐᓂᐊᕐᓂᖃᖅᑐᓄᑦ. ᖃᐅᔨᒪᔨᒋᔭᐅᓗᑎᒃ ᑲᑎᒪᔩᑦ ᓄᓇᕗᑦ ᑐᙵᕕᒃᑯᓂᖔᖅᑐᑦ, 
ᑲᓇᑕᐅᑉ ᒐᕙᒪᒃᑯᖏᓐᓂᖔᖅᑐᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓃᖔᖅᑐᓂᒃ 
ᑭᒡᒐᑐᖅᑎᖃᓪᓗᑎᒃ ᖃᐅᔨᒪᔨᐅᓂᐊᖅᑐᓂ ᐊᑑᑎᖃᖅᑎᑕᐅᓂᒃᓴᖏᓐᓄᑦ 
ᐃᓕᓐᓂᐊᕐᓂᓕᕆᓂᕐᒧᑦ ᑮᓇᐅᔭᖁᑎᖏᓐᓄᑦ.  

 
• ᑮᓇᐅᔭᖃᕈᑎᖏᑦ ᐊᒻᒪᓗ ᐱᓕᕆᔾᔪᑎᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᑯᐊᐳᕇᓴᒃᑯᑦ 

ᐊᑐᕈᒫᕐᓂᐊᖅᑐᑦ ᐃᓚᓕᐅᑎᓗᑎᒃ ᑲᓇᑕᐅᑉ ᒐᕙᒪᒃᑯᖏᑕ ᐊᒻᒪᓗ ᓄᓇᕘᑉ ᒐᕙᒪᒃᑯᖏᑕ 
ᐱᓕᒻᒪᒃᓴᐃᓂᖏᓐᓄᑦ ᐊᒻᒪ ᐃᖅᑲᓇᐃᔮᖃᑦᑎᑦᑎᔭᕆᐊᖃᓐᓂᖏᓐᓄᑦ ᓄᓇᕘᒥ 
ᓄᓇᑖᕈᑏᑦ ᐊᖏᕈᑎᖏᑦᑎᒍᑦ ᑎᑎᕋᖅᓯᒪᔪᒥ 23-ᒥ. ᑲᓇᑕᐅᑉ ᒐᕙᒪᒃᑯᖏᑦ 



ᐱᑕᖃᖅᑎᑦᑎᓐᓂᐊᕐᒥᔪᑦ $50 ᒥᓕᐊᓂᒃ ᐅᑭᐅᓄᑦ 8-ᓄᑦ (ᑎᑭᓪᓗᒍ 2023) 
ᑮᓇᐅᔭᖃᕈᑎᐅᓂᐊᖅᑐᓂᒃ ᐱᓕᒻᒪᒃᓴᐃᓂᕐᒧᑦ ᐊᒻᒪᓗ ᐱᕚᓪᓕᖁᓪᓗᒋᑦ ᒐᕙᒪᒃᑯᓄᑦ 
ᐃᓄᖕᓂᒃ ᐃᖅᑲᓇᐃᔭᕐᑎᑖᕐᓂᕐᒧᑦ ᐊᒻᒪ ᖁᕝᕙᐸᓪᓕᐊᖁᓪᓗᒋᑦ ᑕᐃᒪᓐᓇ ᒪᓕᓪᓗᒍ 
ᓄᓇᕘᒥ ᓄᓇᑖᕈᑏᑦ ᐊᖏᕈᑎᖏᑦ ᑎᑎᕋᖅᓯᒪᔪᒥ 23-ᒥ. ᑖᓐᓇ $50 ᒥᓕᐊᓐ ᑮᓇᐅᔭᑦ 
ᖄᑲᓐᓂᐊᒍᑦ ᐃᓚᓕᐅᑎᔪᖅ ᑖᒃᑯᓄᖓ $255.5 ᒥᓕᐊᓄᑦ ᐋᖅᑭᑲᑎᒋᓐᓂᕐᒧᑦ 
ᐊᖏᖃᑎᒌᒍᑎᑎᒍᑦ ᑮᓇᐅᔭᕐᑖᓄᑦ.  

 
• ᒐᕙᒪᒃᑯᖏᑦ ᑲᓇᑕᐅᑉ ᐃᓂᕐᓯᒋᐊᕈᒫᕐᑐᑦ ᓄᑖᓂᒃ ᓄᓇᕘᒥ ᐃᓄᐃᑦ ᐃᖅᑲᓇᐃᔭᕈᓐᓇᕐᑐᑦ 

ᖃᐅᔨᓴᕐᑕᐅᒍᑎᖏᓐᓄᑦ ᐅᖃᓪᓚᖃᑎᖃᐸᓪᓗᑎᒃ ᓄᓇᕗᑦ ᑐᙵᕕᒃᑯᓐᓂᒃ ᐊᒻᒪᓗ 
ᓄᓇᕘᑉ ᒐᕙᒪᒃᑯᖏᓐᓂᒃ, ᑮᓇᐅᔭᖃᖅᑎᑕᐅᓗᑎᒃ ᐊᓯᖔᖏᓐᓂᑦ ᑕᕝᕙᖓᐅᙱᑦᑐᖅ 
ᐋᖅᑭᖃᑎᒌᓂᕐᒧᑦ ᐊᖏᖃᑎᒌᒍᑎᑎᒍᑦ ᑮᓇᐅᔭᖅᑖᓂᒃ. ᓄᓇᕘᒥ ᐃᓄᐃᑦ 
ᐃᖅᑲᓇᐃᔭᕈᓐᓇᕐᑐᑦ ᖃᐅᔨᓴᕐᑕᐅᒍᑎᖏᑦ ᓇᓗᓇᐃᔭᕐᓯᒪᑦᑎᐊᓛᖅᑐᑦ 
ᐃᑲᔪᓐᓂᖃᖁᓪᓗᒋᑦ ᐱᕙᓪᓕᐊᑎᑕᐅᒋᐊᖃᓐᓂᖏᓐᓄᑦ ᐃᓄᐃᑦ ᐃᖅᑲᓇᐃᔮᕐᑖᕐᑎᑕᐅᔪᑦ 
ᐊᒻᒪ ᐱᔭᕇᔭᕐᑕᐅᔭᕆᐊᖃᓐᓂᖏᓐᓄᑦ ᐃᖅᑲᓇᐃᔭᕐᑎᐅᓛᕐᓂᖏᓐᓄᑦ ᐱᓕᒻᒪᓴᑕᐅᒍᑎᓄᑦ 
ᐸᕐᓇᒍᑎᓕᐅᕐᓂᕐᒧᑦ. ᐱᕚᓪᓕᕐᓯᒪᓂᕐᓴᑦ ᓄᓇᕘᒥ ᐃᓄᐃᑦ ᐃᖅᑲᓇᐃᔭᕈᓐᓇᕐᑐᑦ 
ᖃᐅᔨᓴᕐᑕᐅᒍᑎᖏᑦ ᓄᑖᑎᒍᑦ ᖃᐅᔨᓴᕐᑕᐅᒍᑎᖃᓛᕐᑐᑦ ᓇᓚᐅᔾᔫᒥᓂᕐᓴᓂᒃ 
ᖃᐅᔭᓐᓂᐊᕐᒪᑕ ᐃᓄᐃᑦ ᐱᔭᕇᔭᕐᑕᐅᓯᓂᖏᓐᓂᒃ ᒐᕙᒪᒃᑯᓐᓄᑦ 
ᐃᖅᑲᓇᔭᕐᑎᒃᓴᐅᓂᖏᓐᓄᑦ. ᐊᒻᒪᓗ ᓱᓕ ᑲᓇᑕᐅᑉ ᒐᕙᒪᒃᑯᖏᑦ 
ᑮᓇᐅᔭᖃᖅᑎᑦᑎᓂᐊᕆᕗᑦ ᓴᖅᑮᓂᐊᕐᓗᑎᒃ ᐊᖏᓂᕐᓴᐅᓗᒋᑦ ᖃᐅᔨᓴᕈᑎᑦ 
ᐅᓄᕐᓂᓴᐅᓂᐊᕐᒪᑕ ᖃᐅᔨᔭᖏᑦ. ᑖᒃᑯᐊ ᑮᓇᐅᔭᖃᕈᑎᖏᑦᑕᐅᖅ ᖄᒃᑲᓐᓂᐊᒍᑦ 
ᐱᔭᐅᓂᐊᖅᑐᑦ ᐋᖅᑭᖃᑎᒌᓐᓂᕐᒧᑦ ᐊᖏᖃᑎᒌᒍᑎᑎᒍᑦ ᐱᔭᐅᔪᓂᒃ.  

 
• ᒐᕙᒪᒃᑯᖏᑦ ᑲᓇᑕᐅ ᐊᒻᒪᓗ ᓄᓇᕘᑉ ᒐᕙᒪᒃᑯᖏᑦ ᐊᑐᓂᑦ 

ᑎᑎᕋᕐᕕᑖᖅᑐᐃᓐᓇᐅᓂᐊᕐᐴᒃ ᐃᓄᖕᓂᒃ ᐃᖅᑲᓇᐃᔭᕐᑎᑦᑎᓂᕐᒧᑦ ᐊᒻᒪ ᐱᓕᒻᒪᒃᓴᐃᓂᕐᒧᑦ 
ᑲᒪᕕᐅᓂᐊᖅᑐᒥᒃ ᐊᒻᒪᓗ ᐊᐅᓚᑦᑎᓗᑎᒃ ᓴᖅᑭᑎᑦᑎᓗᑎᒃ ᒐᕙᒪᒃᑯᑦ ᐱᓕᕆᕕᖏᓐᓂ 
ᐃᓄᐃᑦ ᐃᖅᑲᓇᐃᔭᕐᑏᑦ ᐊᒻᒪ ᐃᖅᑲᓇᐃᔭᕐᑎᒃᓴᐅᔪᒫᕐᓂᖏᓐᓄᑦ ᐱᓕᒻᒪᒃᓴᐃᓂᕐᒧᑦ 
ᐸᕐᓇᒍᑎᓂᒃ. ᑖᒃᑯᐊ ᐱᓕᒻᒪᒃᓴᐃᓂᕐᒧᑦ ᐸᕐᓇᒍᑏᑦ ᓴᖅᑭᒍᒫᕐᑐᑦ ᑕᕝᕙᖓᑦ ᓄᓇᕘᒥ 
ᐃᓄᐃᑦ ᐃᖅᑲᓇᐃᔭᕈᓐᓇᕐᑐᑦ ᖃᐅᔨᓴᕐᑕᐅᒍᑎᖏᓐᓂᒃ, ᐊᒻᒪᓗ ᓇᓗᓇᐃᔭᕐᓯᒪᑦᑎᐊᕐᑐᓂᒃ 
ᖃᓄᖅᑑᕈᑎᒃᓴᓂᒃ ᐸᕐᓇᒍᑎᖃᓛᕆᓪᓗᑎᒃ, ᐱᔭᕇᕐᕕᒃᓴᖏᑦ ᐊᒻᒪᓗ ᑐᕌᒐᖏᑦ 
ᐱᖃᓯᐅᓯᒪᓗᑎᒃ ᐅᓄᕐᓯᕚᓪᓕᑲᓐᓂᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᕐᑏᑦ. .   

 
• ᐃᒻᒥᑰᖅᑐᓂᒃ ᕿᒥᕐᕈᔪᖃᕈᒫᕐᑐᖅ ᐊᑐᓕᕐᑎᑕᐅᕙᓪᓕᐊᓂᖏᓐᓂᒃ ᓄᓇᕘᒥ ᓄᓇᑖᕈᑏᑦ 

ᐊᖏᕈᑎᖏᓐᓂᒃ ᑎᑎᕋᖅᓯᒪᔪᒥᒃ 23-ᒥᒃ, ᒪᓕᓪᓗᒍ ᐃᓚᖓ ᑎᑎᕋᖅᓯᒪᔫᑉ 23.7.1-
ᒦᒃᑐᖅ, ᕿᒥᕐᕈᔭᐅᔭᕆᐊᖃᕈᒫᕐᑐᓂᒃ ᐅᑭᐅᑦ ᐊᕐᕕᓂᓖᑦ (6) ᖃᖏᙱᓪᓗᒋᑦ 
ᑕᐃᒪᙵᓂᑦ ᐋᖅᑭᖃᑎᒌᓐᓂᕐᒧᑦ ᐊᖏᖃᑎᒌᒍᑏᑦ ᐊᑎᓕᐅᕐᑕᐅᕕᒋᓯᒪᔭᖓᓂᑦ 
ᑭᓪᓕᖃᓪᓗᒍ.  

 
• ᒐᕙᒪᒃᑯᖏ ᑲᓇᑕᐅᑉ ᓴᖅᑭᑎᑦᑎᓛᕐᐳᑦ ᒪᓕᒃᑕᐅᖏᓐᓇᕆᐊᓕᖕᒥᒃ, ᓄᓇᕘᒧᑦ ᑐᕌᖓᔪᒥᒃ 

ᒐᕙᒪᑐᖃᒃᑯᑦ ᓴᓈᒃᓴᕐᑖᑎᓂᕐᒧᑦ ᐊᑐᐊᕆᔭᒃᓴᖓᓂᒃ ᐅᖃᓪᓚᖃᑎᖃᑉᐸᓪᓗᑎᒃ ᓄᓇᕗᑦ 



ᑐᙵᕕᒃᑯᓐᓂᒃ, ᔪᓚᐃ 2016-ᖑᓕᓚᐅᖅᑎᓐᓇᒍ, ᐊᒻᒪ ᐱᔪᓐᓇᕈᑎᒃ ᑎᓯᑉᐱᕆ 
2015−ᒥᐅᔪᓐᓇᕐᐸ. ᑖᒃᑯᐊ ᐊᑐᐊᒐᒃᓴᖏᓐᓄᑦ ᐃᓚᓕᐅᓯᒪᑐᐃᓐᓇᕆᐊᖃᖅᑐᑦ 
ᓇᓗᓇᐃᔭᕐᓯᒪᕗᑦ ᐃᓚᓕᐅᓯᒪᔪᓂ ᐋᖅᑭᖃᑎᒌᓐᓂᕐᒧᑦ ᐊᖏᖃᑎᒌᒍᑎᓄᑦ.  

 
• ᓄᑖᓂᒃ ᐊᖏᖃᑎᒌᖏᑎᓪᓗᒋᑦ ᐋᖅᑭᖃᑎᒌᒍᑎᒋᔪᓐᓇᕐᑕᖏᓐᓂᒃ ᐱᑕᖃᓛᓕᑐᓂ 

ᑭᖑᕝᕕᐅᑎᓂᐊᕐᑐᓂᒃ ᓄᓇᕘᒥ ᓄᓇᑖᕈᑎᐅᓯᒪᔪᑦ ᐊᖏᕈᑎᖏᓐᓃᒃᑐᓂᒃ ᑎᑎᕋᕐᓯᒪᔪᒧᑦ 
38-ᒥ. ᑖᓐᓇ ᐱᑕᖃᕈᑎᐅᓂᐊᖅᑐᖅ ᐊᖏᖃᑎᒌᙱᓂᕐᐸᑕ 
ᐋᖅᑭᖃᑎᒌᒍᓐᓇᕈᑕᐅᔪᒫᕐᓂᐊᖅᑐᓂ: ᑲᑎᒪᔾᔪᑕᐅᓗᓂ ᓄᓇᕘᒥ 
ᐊᑐᓕᕐᑎᑕᐅᕙᓪᓕᐊᔪᓂᒃ ᖃᐅᔨᓴᕐᑎᓄ, ᑭᖑᓂᐊᒍᓪᓗ ᓈᓚᒃᑎᖃᓪᓗᑎᒃ ᐊᒻᒪ 
ᐊᖏᖃᑎᒌᒍᔾᔭᐅᓕᕐᓗᑎᒃ. ᐱᒻᒪᕆᐅᓂᕆᕚ, ᓄᓇᕗᑦ ᑐᙵᕕᒃᑯᑦ 
ᐊᖏᖃᑎᒌᒃᑎᑦᑎᔨᑖᕈᓐᓇᕐᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪ ᓄᓇᕘᑉ ᒐᕙᒪᒃᑯᖏᓐᓄᑦ 
ᓈᖕᒪᒋᔭᐅᖅᑲᕆᐊᖃᙱᓪᓗᑎᒃ.  

 
• ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᕈᑎᐅᓂᐊᕐᑐᓂᒃ ᑎᒥᙳᖅᑎᑕᐅᓯᒪᔪᓄᑦ ᐅᓄᕐᓂᕐᓴᓂᒃ, 

ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᓄᓇᓖᑦ 
ᐊᕕᒃᑐᕐᓯᒪᓂᖏᑎᒍᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐅᑭᐅᖏᓐᓄᑦ 2013-ᒥᑦ 
2023-ᒧᑦ. ᑮᓇᐅᔭᖃᕈᑎᐅᔪᑦ ᓄᑖᑦ ᐅᓄᕐᓂᕐᓴᐅᔪᑦ ᐊᑐᓕᕐᕆᐊᕕᖃᓪᓗᑎᒃ ᐃᐱᕆ 1, 
2013-ᒥ.  

 
• ᑭᖑᓪᓖᑦ ᓄᑖᙳᖅᑎᒋᐊᕈᑎᐅᓛᕐᑐᑦ ᐊᑐᓕᕐᑎᑕᐅᕙᓪᓕᐊᔪᓄᑦ ᑳᓐᑐᕌᑦ 

ᐱᒋᐊᕐᕕᖃᓛᕐᑐᑦ ᐃᐱᕆ 1, 2013-ᒥᑦ.  ᐊᑯᓐᓂᐊᒍᑦ 2013−ᒥᑦ 2023-ᒧᑦ 
ᓄᑖᒍᖅᑎᑕᐅᕕᖃᕐᔮᖏᑦᑐᑦ ᑳᓐᓄᕌᑦ.  

 
• ᓄᓇᕗᑦ ᑐᙵᕕᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓴᒃᑯᐃᒍᑎᖃᖅᐳᑦ ᑕᒪᐃᓐᓂᒃ 

ᐱᔭᕆᐊᖃᖅᓯᒪᓂᕋᖅᑕᒥᖏᓐᓂᒃ ᓄᓇᕗᑦ ᑐᙵᕕᒃᑯᑦ 
ᐃᖅᑲᖅᑐᐃᕕᒃᑰᑎᑦᓯᒍᑎᒋᓯᒪᔭᒥᓄ (ᐃᓚᐃᓐᓇᖏ ᐱᖃᓯᐅᑎᓯᒪᓇᑎᒃ).   

 
• ᓄᓇᕗᑦ ᑐᙵᕕᒃᑯᑦ ᐃᖅᑲᖅᑐᐃᕕᒃᑰᑦ ᐱᓇᓱᐊᕐᓯᒪᔭᖏᑦ, ᐱᖃᓯᐅᑎᓪᓗᒋᑦ 

ᐱᖓᔪᒋᔭᐅᔪᓄᑦ ᑲᒪᒋᐊᕈᑕᐅᓯᒪᔪᑦ ᓴᖅᑭᑕᐅᓯᒪᔪᑦ ᒐᕙᒪᒃᑯᖏᓐᓄᑦ ᑲᓇᑕᐅᑉ ᓄᓇᕘᑉ 
ᒐᕙᒪᒃᑯᖏᑦ, ᓄᖅᑲᐅᔾᔭᐅᓂᐊᕐᐳᑦ ᐊᖏᖅᓯᒪᓗᑎᒃ.  

 
 
 
 
 
 
 
 
 



ᐃᓚᓕᐅᑎᓯᒪᔪᑦ ᐋᖅᑭᖃᑎᒌᓐᓂᕐᒧᑦ ᐊᖏᖃᑎᒌᒍᑎᓄᑦ 
 

• ᐃᓚᖓ ᐃ: ᓴᒃᑯᐃᓂᖅ    
 
ᐅᓇ ᑎᑎᖅᑲᖅ ᓇᓗᓇᐃᕆᔾᔪᑎᐅᕗᖅ ᓄᓇᕗᑦ ᑐᙵᕕᒃᑯᑦ ᓴᒃᑯᐃᓐᓂᕐᒥᓂᒃ 
ᐃᖅᑲᖅᑐᕕᒃᑰᑎᑦᑎᒍᑎᒥᓂᒃ ᒐᕙᒪᒃᑯᖏᓐᓂᒃ ᑲᓇᑕᐅᑉ ᑕᒪᐃᓐᓂᓪᓗ ᐃᖅᑲᖅᑐᐃᕕᒃᑯᑦ 
ᐱᓇᓱᐊᓚᐅᕐᑕᒥᓂᒃ ᐅᖃᐅᓯᐅᓯᒪᔪᓂᒃ ᐃᖅᑲᖅᑐᐃᕕᒃᑰᑎᑦᑎᒍᑎᒥᒍᑦ (ᐃᓚᐃᓐᓇᖏ 
ᐱᖃᓯᐅᑎᓯᒪᓇᑎᒃ).   
 

• ᐃᓚᒐ ᐅ: ᐱᖃᓯᐅᔾᔭᐅᓯᒪᑐᐃᓐᓇᕆᐊᓖᑦ ᒐᕙᒪᑐᖃᒃᑯᑦ ᓂᐅᕕᕐᓂᕐᒧᑦ ᐊᑐᐊᖓᖏᓐᓂ 
ᑎᑎᕋᖅᓯᒪᔪᒥ 24-ᒥ S 
 
ᐅᓇ ᑎᑎᖅᑲᖅ ᓇᓗᓇᐃᕆᔾᔪᑎᐅᕗᑦ ᐃᓚᓕᐅᓯᒪᑐᐃᓐᓇᕆᐊᖃᖅᑐᓂᒃ ᒐᕙᒪᑐᖃᒃᑯᑦ 
ᓄᓇᕘᒧᑦ ᑐᕌᖓᔪᓂᒃ ᓴᓈᒃᓴᑖᕐᓂᕐᒧᑦ ᐊᑐᐊᒐᒃᓴᖏᓐᓄᑦ, ᐱᖃᓯᐅᑎᓪᓗᒋᑦ ᐊᑐᐊᒐᐃᑦ 
ᐋᖅᑭᓱᕐᑕᐅᕙᓪᓕᐊᕕᒃᓴᖏᑦ ᐸᕐᓇᒍᑏ.  
 

• ᐃᓚᖓ ᐱ: ᑮᓇᐅᔭᖃᖅᑎᑦᑎᒍᑏᑦ ᑎᒥᙳᖅᑎᑕᐅᓯᒪᔪᓄᑦ, ᓄᓇᓕᖕᓂ 
ᐊᖑᓇᓱᒃᑎᓕᕆᔨᒃᑯᑦ ᑲᑎᒪᔨᖏᓐᓄ ᐊᒻᒪ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

• ᐅᓇ ᑎᑎᕋᖅᓯᒪᔪᖅ ᓇᓗᓇᐃᕆᔾᔪᑎᐅᕗᖅ ᐊᖏᕈᑕᐅᓯᒪᔪᓂᒃ ᐅᓄᕐᓂᖏᓐᓂᒃ 
ᑮᓇᐅᔭᖃᖅᑎᑕᐅᒍᑎᒃᓴᖏᓐᓄᑦ ᑎᒥᙳᖅᑎᑕᐅᓯᒪᔪᓄᑦ, ᓄᓇᓕᖕᓂ 
ᐊᖑᓇᓱᒃᑎᓕᕆᔨᒃᑯᑦ ᑲᑎᒪᔨᖏᓐᓄ ᐊᒻᒪ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐅᑭᐅᖏᓐᓂ 2013-ᒥᑦ 2023-ᒧᑦ, 
ᐅᑎᕐᕕᐅᔪᓐᓇᕐᑐᑎᒃ ᐱᒋᐊᕐᓗᒍ ᐃᐱᕆ 1, 2013-ᒥᑦ.  
  
 

• ᐃᓚᖓ ᐳ: ᑲᒪᒋᔭᐅᒋᐊᙵᖄᖅᑐᒃᓴᑦ ᐊᒻᒪ ᐱᔭᕇᖅᑕᐅᓯᒪᕕᒃᓴᖏᑦ ᓄᓇᕘᒥ ᐃᓄᐃᑦ 
ᐃᖅᑲᓇᐃᔭᕈᓐᓇᕐᑐᑦ ᖃᐅᔨᓴᕐᑕᐅᒍᑎᖏᓐᓄᑦ   
 
ᐅᓇ ᑎᑎᕋᖅᓯᒪᔪᖅ ᓇᓗᓇᐃᕆᔾᔪᑎᐅᕗᖅ ᐊᖏᕈᑕᐅᓯᒪᔪᑦ ᓇᓗᓇᐃᔭᕐᑕᐅᒍᑎᖏᑦ 
ᐱᓕᕆᐊᖑᔪᒫᕐᑐᑦ ᐊᒻᒪᓗ ᐱᔭᕇᖅᑕᐅᓯᒪᕕᒃᓴᖏᑦ ᑖᒃᑯᓇᖓᑦ ᒐᕙᒪᒃᑯᖏᓐᓂᒃ ᑲᓇᑕᐅᑉ 
ᓴᖅᑮᓂᐊᕐᑎᓪᓗᒋᑦ ᓄᑖᓂᒃ ᓄᓇᕘᒥ ᐃᓄᐃᑦ ᐃᖅᑲᓇᐃᔭᕈᓐᓇᕐᑐᑦ 
ᖃᐅᔨᓴᕐᑕᐅᒍᑎᓴᖏᓐᓂᒃ ᑕᖅᑭᓂ 18-ᓂ ᓯᕗᓪᓕᖅᐹᓂ ᑎᑭᓪᓗᒍ ᑕᖅᑮᑦ 24 
ᑭᖑᓂᐊᒍᑦ ᐋᖅᑭᖃᑎᒌᓐᓂᕐᒧᑦ ᐊᖏᖃᑎᒋᒍᑏᑦ.  
 

• ᐃᓚᖓ ᐸ: ᐊᖏᓂᕐᓴᓂᒃ ᖃᐅᔨᓴᕈᑎᖃᓐᓂᖅ ᐊᒻᒪᓗ ᖃᖓᒃᑯᑦ 
ᐱᔭᕇᖅᑕᐅᓯᒪᔭᕆᐊᖃᕐᕕᖏᑦ ᐃᑲᔪᕐᓯᒍᑎᐅᔪᑦ ᓴᖅᑭᑕᐅᓂᐊᕐᑎᓪᓗᒋᑦ ᓄᓇᕘᒥ ᐃᓄᐃᑦ 
ᐃᖅᑲᓇᐃᔭᕈᓐᓇᕐᑐᑦ ᖃᐅᔨᓴᕐᑕᐅᒍᑎᖏᑦ  
 



• ᐅᓇ ᑎᑎᕋᖅᓯᒪᔪᖅ ᓇᓗᓇᐃᕆᔾᔪᑎᐅᕗᖅ ᐊᖏᕈᑕᐅᓯᒪᔪᓂᒃ ᐱᑕᖃᕆᐊᖃᕈᑎᖏᑦ 
ᐊᖏᓂᕐᓴᓂᒃ ᖃᐅᔨᓴᓐᓂᖃᕆᐊᖃᓐᓂᕐᒧᑦ ᐊᑦᑐᐊᔪᓂᒃ ᓄᓇᕘᒥ ᐃᓄᐃᑦ 
ᐃᖅᑲᓇᐃᔭᕈᓐᓇᕐᑐᑦ ᖃᐅᔨᓴᕈᑕᐅᔭᕆᐊᖃᓐᓂᖏᓐᓄᑦ.  
  
 

• ᐃᓚᓕᐅᓯᒪᔪᖅ ᑎ: ᑎᑎᕋᖅᓯᒪᔪᖅ 38- ᓄᑖᖅ ᐊᖏᖃᑎᒌᖏᑎᓪᓗᒋᑦ 
ᐋᖅᑭᖃᑎᒌᒍᑕᐅᔪᓐᓇᕐᑐᑦ  
 
ᐅᓇ ᑎᑎᕋᖅᓯᒪᔪᖅ ᓇᓗᓇᐃᕆᔾᔪᑎᐅᕗᖅ ᓄᑖᓂᒃ ᐊᖏᖃᑎᒌᖏᑦᑐᖃᓕᕐᑎᓪᓗᒍ 
ᐋᖅᑭᖃᑎᒌᒍᑕᐅᔪᓐᓇᕐᑐᖅ ᑭᖑᕝᕕᐅᑎᔪᖅ ᓄᓇᕘᒥ ᓄᓇᑖᕈᑎᓄᑦ ᐊᖏᕈᑎᓂ 
ᑎᑎᕋᖅᓯᒪᔪᒥᒃ 38-ᒥᒃ.  


